Menter genedlaethol newydd a . chyffrous yw’r Ras Ynni Fawr, a’i nod yw helpu
cymunedau i sicrhau ‘ffitrwydd ynni’, drwy gefnogi timau cymunedol i gymryd rheolaeth o’u biliau
a lleihau faint maen nhw’n ei wario ar ynni.

O dan arweiniad yr elusen amgylcheddol Cynllun Gweithredu Byd-eang, mae’r Ras Ynni Fawr yn
rhedeq o 12 lonawr tan 31 Mawrth 2015 ledled gwledydd Prydain. Ei nod yw:

* cael 250 o grwpiau cymunedol i gymryd rhan
* ennyn diddordeb 25,000 o unigolion
* sicrhau 100,000 o gamau arbed ynni

Datblygwyd y Ras Ynni Fawr gyda chefnogaeth a nawdd Nwy Prydain, Ynni EDF, Npower a chwmni
Ynni Gwyrdd. Yn ogystal, mae Cyngor ar Bopeth, Ofgem, yr Adran Ynni a Newid Hinsawdd, yr
Ymddiriedolaeth Arbed Ynni ac Opower wedi darparu arweiniad.

Mae’r Ras Ynni Fawr yn annog cystadleuaeth iach rhwng timau cymunedol sy’n cystadlu i

ennill y wobr fawr, sef cael eu dyfarnu yn Bencampwyr y Ras Ynni Fawr ac ennill £20,000 tuag at
brosiect ynni cymunedol o’u dewis. Yn ogystal, mae gwobrau unigol, tim a rhanbarthol i’'w hennill,
sy’n golygu bod cyfle gan bawb i ddisgleirio.

Bydd timau yn ennill y blaen ar ei gilydd drwy gasglu pwyntiau. Gall aelodau unigol timau ennill
pwyntiau drwy gyflawni heriau ynni yn y cartref, fel tracio darlleniadau mesuryddion, troi
thermostat eich boeler i lawr neu ddiffodd offer. Gall timau ennill pwyntiau drwy hyrwyddo
gweithgareddau arbed ynni yn eu cymuned leol, a thrwy wneud pethau fel uwchlwytho blogiad.

Mae ymuno yn syml iawn. Y cwbl y mae angen i dimau ei wneud yw dilyn y pum cam canlynol.

1. Cofrestru
Ewch i www.bigenergyrace.org i sefydlu tim Ras Ynni Fawr. Bydd angen i chi gadarnhau bod eich
tim yn bodloni meini prawf y ras.

2. Paratowch ar gyfer y ras
Unwaith y byddwch wedi cofrestru, byddwch yn cael pecyn y ras drwy e-bost a thrwy’r post, a fydd
yn rhoi cefnogaeth a syniadau i chi ar gyfer recriwtio cynifer a phosibl o bobl i’ch tim.

3. Anogwch bobl i ymuno fel aelodau o’ch tim
Bydd gan bob tim dudalen Team HQ unigryw ar wefan y Ras Ynni Fawr, a gallwch wahodd ffrindiau,




teulu, cymdogion a thrigolion lleol i gofrestru fel aelodau tim i gefnogi eich tim. Byddwch yn ennill
rhagor o bwyntiau am bob aelod newydd o’r tim.

4. Penderfynwch ar eich pynciau a chyflawnwch heriau
Unwaith y bydd eich tim yn barod, gallwch gyflawni heriau arbed ynni, sydd wedi eu grwpio yn bum
pwnc. Mae pedwar pwnc y gall unrhyw un ei wneud, ac un pwnc ar gyfer arweinwyr timau.

Gallwch gwblhau heriau mewn unrhyw drefn. Mae arolwg cychwynnol byr gan bob pwnc, ac mae
pwyntiau ar gael ar gyfer pob her.

Fe gewch bwyntiau ychwanegol am uwchlwytho blogiadau am eich gweithgareddau a rhannu
lluniau a fideos o’ch gweithgareddau arbed ynni ar waith.

5 Pwyntiau a gwobrau

Mae bwrdd sgoriau’r Ras Ynni Fawr yn dangos sut mae timau a rhanbarthau yn cymharu &’i gilydd.
Po fwyaf o heriau y byddwch chi ac aelodau’ch tim yn eu cwblhau, y mwyaf o bwyntiau y byddwch
yn eu hennill a’r uchaf fyddwch chi ar y bwrdd. Bob wythnos, bydd gwobr Tim ac Unigolyn yr
Wythnos, yn seiliedig ar weithgaredd yr wythnos honno. Bydd y tim fydd &’r nifer uchaf o bwyntiau
ar ddiwedd y Ras yn cael eu dyfarnu yn Bencampwyr y Ras Ynni Fawr ac yn ennill £20,000 tuag at
fenter ynni gymunedol o’u dewis.

Rydyn ni wedi cynllunio’r heriau i roi dewisiadau i chi am yr hyn y gallwch chi ei
wneud i arbed ynni, talu’r swm cywir am eich ynni a rhoi cynghorion i’ch ffrindiau, eich
cymdogion a’ch teulu.

Gallwch ddewis unrhyw un o’r heriau isod i gychwyn arni, ond dim ond Arweinwyr Timau sy’n gallu
gwneud heriau “Arwain y ffordd”.

Camau cartref - stopiwch eich cartref rhag gwastraffu eich arian

Camau arbed ynni syml y gallwch eu cymryd yn y cartref er mwyn arbed ynni. Mae gwneud pob un
o’r rhain yn rhad ac am ddim - os nad ydych chi’n eu gwneud nhw ar hyn o bryd, mae’n bosibl eich
bod chi’n gwastraffu tua £200 y flwyddyn.

Llygad barcud - edrychwch eto ar eich gwariant
Mae’r adran yma yn eich helpu i weld faint o ynni rydych chi’n ei ddefnyddio, a’r hyn mae
hynny’n ei olygu.

Siopwr doeth - talwch y swm iawn am eich ynni
Bydd yr her yma yn eich cefnogi chi i gymharu prisiau cyflenwyr a lefelau gwasanaeth yn hawdd.

Pasio’r baton - helpwch eich ffrindiau a’ch teulu i arbed ynni hefyd
Os ydych chi’n gwneud llawer i arbed ynni eisoes, neu os byddwch chi’n dysqu llawer drwy fod yn




rhan o’r Ras Ynni Fawr, bydd yr her yma yn rhoi cyngor i chi ynghylch sut i rannu’r hyn rydych
chi’n ei wneud gyda’ch ffrindiau a’ch teulu fel eu bod nhw’n gallu arbed hefyd.

Arwain y ffordd - helpwch bobl leol i arbed ynni
Dyma heriau ar gyfer arweinwyr timau yn unig. Maen nhw’n cynnwys gweithgareddau y gall timau
eu gwneud yn eu cymuned leol i helpu pobl leol i arbed ynni.

Ar gyfer pwy mae’r Ras Ynni Fawr?
Mae’r Ras Ynni Fawr wedi ei chreu ar gyfer unrhyw grwp cymunedol sydd eisiau helpu pobl leol i
leihau maint eu biliau ynni - does dim angen profiad blaenorol arnoch chi mewn prosiectau ynni.

Dyma enghreifftiau o grwpiau a allai fod eisiau cymryd rhan:

* Grwpiau sydd a chysylltiadau & Chymdeithasau Tai, e.e. grwpiau trigolion a thenantiaid
* Clybiau celfyddydau perfformio

* Grwpiau Trefi Trawsnewid

* Clybiau chwaraeon lleol

* Clybiau ieuenctid

* Capeli, eglwysi / mosgiau a grwpiau ffydd eraill

» Aelwydydd yr Urdd, ffermwyr ifanc, sgowtiaid / brownis a mudiadau eraill tebyg

Beth yw’r manteision i grwpiau sy’n cymryd rhan?

Heblaw am helpu aelodau o’ch cymuned, byddwch hefyd yn cael cyfle i wneud y canlynol:

» Cystadlu am wobrau

» Cael syniadau ynghylch arbed ynni

» Cael mynediad at adnoddau a gweithgareddau arbed ynni hwyliog, hygyrch sydd wedi’u profi
* Codi proffil eich grwp cymunedol drwy sylw yn y wasg leol

Sut allai ymuno?

Cofrestrwch yn www.bigenergyrace.org. Cewch fynediad at yr holl adnoddau angenrheidiol
i helpu i wneud eich ras yn llwyddiant, ac fe wnawn ni gysylltu & chi i esbonio sut mae
pethau’n gweithio.

Beth os nad ydw i’n siwr a yw hyn yn addasii fi?

Fydd hynny ddim yn broblem. Os hoffech chi ymuno a rhoi cynnig arni, mae hynny’n iawn - does
dim rhwymedigaeth. Gallwch chi ddewis faint o gamau yr hoffech chi eu gwneud. Fodd bynnag,
po fwyaf wnewch chi ac aelodau eich tim, y mwyaf o bwyntiau y byddwch chi’'n eu cael, a’r gorau
fydd eich cyfle o ennill y Ras.

Dim ond grwp bach ydyn ni, oes ots?
Nac oes. Rydyn ni’n gwybod bod grwpiau yn wahanol o ran maint, a bod gwahanol adnoddau ar




gael iddyn nhw. Mae modd i grwpiau o unrhyw faint wneud y rhan fwyaf o’r camau, ac rydyn ni
eisiau rhoi clod arbennig i grwpiau sy’n cyflawni llawer o ystyried eu maint.

Dydw i ddim yn rhan o grwp. Alla i gymryd rhan?
Gallwch. Defnyddiwch y cyfleuster chwilio ar y wefan er mwyn canfod grwp yn agos atoch chi,
neu grwp sy’n cynrychioli eich diddordebau.

Sut mae profi beth rydyn ni wedi’i wneud?

Mae gwefan y Ras Ynni Fawr yn eich galluogi chi ac aelodau eich tim i uwchlwytho blogiadau
gwybodaeth, lluniau a fideos sy’n rhannu eich profiadau o’r camau rydych chi wedi’'u cwblhau ac
sy’n dangos yr effaith y mae’n ei chael yn eich bywyd a bywydau’r rhai o’ch cwmpas. Bydd y
blogiadau gorau hefyd yn cyfrannu at ennill gwobr ‘Tim yr Wythnos’.

Oes angen unrhyw offer i gymryd rhan?

Does dim angen offer arbenigol o gwbl ar gyfer y rhan fwyaf o gamau. Er mwyn cymryd rhan
lawn yn y rhaglen, dylai fod gan bob aelod o’r tim fynediad at y rhyngrwyd er mwyn
mewngofnodi a rhannu manylion eu camau a fydd yn cyfrannu at gyfanswm pwyntiau eu tim.

Sut fydda i'n gwybod pa heriau sy’n addas ar gyfer fy nhim?

Os nad ydych chi’n gwybod eisoes, trafodwch gydag aelodau eich tim er mwyn ystyried beth
hoffech chi ei wneud fel grwp. Cynlluniwyd y Ras Ynni Fawr i fod yn hyblyg fel y gallwch chi
gwblhau camau o unrhyw her mewn unrhyw drefn. Y camau fydd yn cael yr effaith fwyaf fydd yn
denu’r nifer fwyaf o bwyntiau, felly mae’n bosibl y byddwch chi am ganolbwyntio arnyn nhw er
mwyn cynyddu eich gobaith o ennill y Ras!

Sut mae’r gwobrau’n gweithio?

Bydd eich tim yn y Ras Ynni Fawr yn cael pwyntiau drwy gwblhau camau. Po fwyaf o gamau y
bydd eich tim yn eu cwblhau, y mwyaf o bwyntiau y bydd eich tim yn eu hennill a’r mwyaf fydd
eich gobaith o ennill ein gwobrau Tim yr Wythnos rhanbarthol a chenedlaethol. Gall eich tim
ennill pwyntiau ychwanegol drwy uwchlwytho blogiadau, lluniau neu fideos yn dangos eich
gweithgareddau arbed ynni.

P’un a fyddwch chi’n ennill ai peidio, byddwch wedi tyfu gyda’ch gilydd fel grwp ac wedi cael hwyl
wrth roi cefnogaeth ynni hanfodol i bobl yn eich cymuned leol.

